
1. OPĆA IZJAVA  

 

1.1.  Politikom ističemo načela jednakosti, antidiskriminacije i pristupačnosti uslugama. Pitanje 
jednakosti obuhvata aspekte kao što su rasa, kultura, jezik, spol, invaliditet, seksualna orijentacija, dob 
i religija, kao i jednak pristup pacijentima/korisnicima sa mentalnim izazovima i poteškoćama u učenju. 

2. PODRUČJE PRIMJENE 
 

2.1.  Sve organizacione jedinice ASA Bolnice  

3. DISTRIBUCIJA I NADZOR 
 

3.1.  Voditelji svih organizaciona jedinica su dužni obezbijediti da se sa ovom Politikom upozna čitavo 
osoblje. 

3.2.  Politika mora biti dostupna svim zaposlenicima. 
3.3.  Voditelji svih organizacionih jedinica su dužni kontinuirano vršiti provjeru pravilnosti primjene ove 

Politike. 
3.4.  Periodičan nadzor nad primjenom ove Politike vrši Odjel za kvalitet. 

 
4. POLITIKA 

4.1.  ASA Bolnica je fokusirana na stvaranje jednakih mogućnosti i prava u pružanju usluga, zapošljavanju 
te odnosu prema svim osobama koje su prisutne u bolnici. 

4.2.  Politika ima za cilj osigurati da korisnici usluga, naročito pacijenti, sadašnji i budući zaposlenici ili 
kandidati za posao te ostale osobe koje borave u ASA Bolnici ne budu diskriminirani zbog starosne dobi, 
rase, religijskih uvjerenja, invaliditeta, etničke pripadnosti, nacionalnosti, spola, seksualne orijentacije, 
bračnog ili socijalnog statusa. 

4.3.  U ASA Bolnici postoji jasna svijest o mogućim posljedicama diskriminacije ili drugih oblika 
neprihvatljivog ponašanja te se nastoji osigurati jednakost mogućnosti i prava za sve. 

4.4.  Mora se osigurati jednak tretman i za sadašnje i buduće zaposlenike ili osobe koje se prijavljuju za 
posao te se neće zahtijevati nijedan uslov koji nije moguće realno i pravedno procijeniti. 

4.5.  Politika će se primjenjivati u skladu sa zakonskom regulativom i putem procedura koje regulišu 
pitanja vezana za pacijente, njihov tretmana, njegu i otpuste, pronalaženje i odabir osoblja te aktivnosti 
u vezi sa povredama radnih obaveza, prigovorima, sigurnosti na radu, odsutnošću sa posla, otkazima 
ugovora o radu i slično. 

4.6.  Diskriminacija 

4.6.1. Diskriminacija, kako definiše Zakon o zabrani diskriminacije, obuhvata svako postupanje koje se 
razlikuje, uključujući isključivanje, ograničavanje ili pružanje povlastica, na osnovu stvarnih ili 
pretpostavljenih karakteristika pojedinca ili grupe, poput rase, boje kože, jezika, vjere, etničke 
pripadnosti, nacionalnog ili socijalnog porijekla, političkih ili drugih uvjerenja, imovinskog statusa, 
članstva u sindikatu ili drugim udruženjima, obrazovanja, društvenog položaja ili spola, spolnog 
izražavanja ili orijentacije, kao i drugih faktora koji mogu dovesti do ograničavanja prava i sloboda 
pojedinca ili grupe na ravnopravnoj osnovi, te ugrožavanje antidiskriminacijskih principa u svim 
aspektima javnog života. 

4.6.2. Neposredna diskriminacija obuhvata svako postupanje koje direktno stavlja neku osobu ili grupu 
osoba u nepovoljniji položaj u odnosu na druge u sličnoj situaciji. 

4.6.3. Posredna diskriminacija, s druge strane, odnosi se na situaciju u kojoj se naizgled neutralno 
pravilo, kriterij ili praksa pokazuju diskriminatornim jer dovode do nepovoljnog položaja za 
određenu osobu ili grupu. 

4.6.4. Ostali oblici diskriminacije, kako ih prepoznaje zakon, uključuju uznemiravanje, spolno 
uznemiravanje, mobing, segregaciju, izdavanje naloga drugima za vršenje diskriminacije te 
poticanje na diskriminaciju. 

4.6.5. Zakon o pravima, obavezama i odgovornostima pacijenata dodatno zabranjuje bilo koji oblik 
diskriminacije u postupcima ostvarivanja prava i obaveza koji proizlaze iz Zakona. 
 

4.7.  Obaveze ASA Bolnice i zaposlenika 
4.7.1. ASA Bolnica i svi zaposlenici imaju jasne zakonske i etičke obaveze kako bi spriječili pojavu 

diskriminacije. Posebno je rukovodeće osoblje svih nivoa odgovorno za osiguranje 
nediskriminacijske prakse. 

4.7.2. Svaki zaposlenik ima dužnost osigurati da se ne dogodi diskriminacija prema drugom zaposleniku, 
pacijentu, korisniku usluga ili drugoj osobi koja boravi u ASA Bolnici. To uključuje vrednovanje i 
poštovanje kolega na temelju njihovih kompetencija i obavljanja poslova, pridržavanje politika, 
procedura i mjera koje je ASA Bolnica uvela radi sprječavanja diskriminacije te eliminisanje 
diskriminacije u toka procesa selekcije, obuke ili preraspodjele osoblja. Također, zaposlenici 
imaju obavezu ne poticati ili nagovarati druge zaposlenike na diskriminatorno ponašanje te ne 
kažnjavati pojedince koji prijavljuju ili ukazuju na diskriminaciju. 
 

4.8.  Zapošljavanje, procjena i odabir kandidata 
4.8.1. Što se tiče zapošljavanja i rada, Politika ima za cilj osigurati da se odabere najprikladnija osoba za 

određeni posao i da nijedan kandidat ili radnik ne bude povlašten na temelju ličnih karakteristika 
poput dobi, invaliditeta, nacionalnosti, bračnog statusa, rase, religije, spola, seksualne 
orijentacije, socijalnog statusa ili bilo kojeg drugog kriterija koji se ne može pravedno ocijeniti. 

4.8.2. Prije objavljivanja oglasa za slobodna radna mjesta, svi uslovi potrebni za obavljanje posla trebaju 
biti procijenjeni u skladu s ovom Politikom kako bi se osigurala njihova relevantnost i spriječila 
mogućnost diskriminacije. 

4.8.3. Uslovi koji se postavljaju za pojedine poslove trebaju odražavati opis posla i jasno naznačiti 
neophodne i poželjne kvalifikacije potencijalnog kandidata. 

4.8.4. Oglas mora biti jasan i nedvosmislen te ne smije niti direktno niti indirektno implicirati bilo kakvu 
vrstu diskriminacije. 

4.8.5. Oglašavanje se može provoditi interno u okviru same ASA Bolnice i/ili eksterno, putem vanjskih 

kanala. 
4.8.6. Oglas treba biti osmišljen tako da privuče što veći broj zainteresiranih kandidata koji ispunjavaju 

potrebne uslove. Osim opisa posla, svaki oglas treba sadržavati informacije o kvalifikacijama, 
znanjima, vještinama te potrebnom iskustvu. 

4.8.7. Svaki kandidat se ocjenjuje pojedinačno u vezi s njegovom sposobnošću da obavlja određeni 
posao, i to putem pregleda potrebne dokumentacije i intervjua. 

4.8.8. Odluka o odabiru kandidata ne može se temeljiti na kandidatovoj rasi, religiji, spolu, seksualnoj 
orijentaciji, invaliditetu, nacionalnosti ili socijalnom statusu, niti na predrasudama drugih članova 
osoblja. Kandidatima se pruža pravo da saznaju razloge zbog kojih nisu izabrani. 

4.8.9. Svi intervjui se provode u prisustvu više od jednog člana osoblja, vođeni su objektivno i baziraju se 
na pitanjima koja pokrivaju ključne aspekte posla. Obavezno se bilježe razlozi za izbor ili neizbor 
određenog kandidata. 

4.8.10. ASA Bolnica ima jasno definisane procedure za selekciju i odabir kandidata koje su u skladu s 
važećom regulativom, općim aktima i ovom Politikom. Procedure osiguravaju da se najprikladniji 
kandidat izabere na temelju njegovog znanja, vještina i sposobnosti, a da ni jedan radnik koji se 
preraspoređuje ili kandidat za posao ne dobije povlašten tretman u odnosu na druge. 

4.8.11. ASA Bolnica se obavezuje na zapošljavanje i zadržavanje osoblja s invaliditetom kao sastavni dio 
svojih politika i praksi jednakih prilika. Posebne aktivnosti poduzimaju se kako bi se poboljšala 
svijest radnika o pravilnom postupanju prema osobama s invaliditetom, te se osigurava da svi 
radnici, posebno rukovodeći, budu upoznati sa svojim ulogama. 

4.8.12. ASA Bolnica osigurava podršku i omogućava odsustvo osobama s invaliditetom kako bi obavile 
potrebne korekcije, dodatnu edukaciju i slično, te u saradnji sa stručnim osobama osigurava 
odgovarajuće radno okruženje. 
 

4.9.  Obuka i razvoj osoblja, povrede radnih obaveza i žalbe 
4.9.1. Što se tiče obuke i razvoja osoblja, ASA Bolnica mora da organizuje edukaciju o osnovama 

jednakosti te da osigurava da novo osoblje bude upoznato sa ovom Politikom koja promoviše 
jednakost.  

4.9.2. Informacije o mogućnostima obuke i razvoja su dostupne radnicima, a napredak svakog pojedinca 
prati se sistematski. 

4.9.3. ASA Bolnica stvara kulturu u kojoj se svi radnici tretiraju s poštovanjem, a rukovodeće osoblje ima 
obavezu postaviti standarde prihvatljivog ponašanja te osigurati da se oni primjenjuju i poštuju. 

4.9.4. Što se tiče povreda radnih obaveza i pritužbi, bolnica osigurava da se svi pojedinci, bez obzira na 
pripadnost određenoj grupi, tretiraju jednako u toku postupka utvrđivanja odgovornosti za povrede 
radnih obaveza te se osigurava efikasno upravljanje svim pritužbama koje ukazuju na 
diskriminaciju, uz jasno definisanu proceduru za postupanje u takvim situacijama. 

4.9.5. Kada je riječ o ponovnom zapošljavanju i višku radnika, bolnica se obavezuje da neće provoditi 
diskriminaciju pri selekciji za ponovno zapošljavanje ili u postupcima utvrđivanja viška radnika 
zbog ekonomskih, tehničkih ili organizacijskih promjena. 

5. REVIZIJA 

 
Po potrebi, ali ne duže od 3 godine. 

 

Prilagodio: Kontrolisao: 
 
Stručni saradnik za kvalitet 
 
Amar Smajić  

 
Menadžer kvaliteta 
 
Adnan Bilić 

 


